

ՀԻՄՆԱՎՈՐՈՒՄ
«ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է կարգավորել մի շարք դպրոցների կառուցման գնման պայմանագրերում անհրաժեշտ փոփոխությունները՝ շինարարական աշխատանքների ապահովման նպատակով: Նախագծով կարգավորվող փոփոխությունները վերաբերում են Վայոց ձորի մարզի Արենիի միջնակարգ դպրոցի և ՀՀ Տավուշի մարզի Այրումի միջնակարգ դպրոցի նոր շենքերի կառուցման աշխատանքներին: Փոփոխությունների անհրաժեշտությունն ելնում է ՀՀ կառավարության կառավարության 2024 թվականի հունիսի 14-ի N 867-Ն որոշումից, ինչպես նաև նշված դպրոցներում նախորդ տարիներին կատարված շինարարական աշխատանքներից: 
Ընթացիկ իրավիճակը և խնդիրները.

ՀՀ Վայոց Ձորի մարզի Արենիի միջնակարգ դպրոց
ՀՀ կառավարության 2024 թվականի հունիսի 14-ի «Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» N 867-Ն որոշման 1-ին կետի 5-րդ ենթակետով Արենիի միջնակարգ դպրոցի հզորությունը 300 տեղից փոխարինվել է 432 տեղով։ Հայաստանի տարածքային զարգացման հիմնադրամի կողմից, ելնելով ՀՀ կառավարության 30.11.2023 թվականի թիվ 2093-Ն որոշման դրույթներից, արդեն իրականացվել էր 300 տեղ հզորության դպրոցի կառուցման կապալային աշխատանքների համապատասխան գնման ընթացակարգը, որի արդյունքում ՀՏԶՀ-ի և «Էկո Բիլդինգ» ՍՊԸ-ի միջև կնքվել է կապալային աշխատանքների կատարման պետական գնման թիվ ՀՏԶՀ-ԴԲՄ-ԱՇՁԲ-2024/13 պայմանագիրը։ Դպրոցի հզորության փոփոխությամբ պայմանավորված՝ անհրաժեշտություն է առաջացել փոփոխություններ կատարել նաև կնքված պայմանագրում: Փոփոխությունները վերաբերում են տեղակապման ենթական տիպարային նախագծին և ծավալաթերթ-նախահաշվին: Հաշվի առնելով, որ ծավալաթերթում նախատեսվող փոփոխությունները շատ են և արդյունքում համադրումները և ավելացումները կարող են գերազանցել ՀՀ կառավարության 04.05.2017թ.-ի N 526-Ն որոշմամբ հաստատված գնումների կարգով թույլատրելի սահմանաքանակները՝ Նախագծի 1-ին կետի 1-ին ենթակետով նախատեսվում է թույլատրել ՀՏԶՀ-ին ծավալաթերթ-նախահաշվի վերահաշվարկի ժամանակ չկիրառել կարգով նախատեսված սահմանաքանակները:
	
ՀՀ Տավուշի մարզի Այրումի Հ. Մալինյանի անվան միջնակարգ դպրոց
ՀՀ կառավարության 2023 թվականի նոյեմբերի 30-ի թիվ 2093-Ն որոշմամբ նախատեսվել է կառուցել Այրումի միջնակարգ դպրոցի համար նոր շենք: Ելնելով նշվածից՝ ՀՏԶՀ-ի կողմից իրականացվել է համապատասխան գնման ընթացակարգը, որի արդյունքում «Վի Քեյ Գրուպ», «Դակշին» և «Հրշեջ Շահ-Ար» ՍՊԸ-երի կնքվել է կապալային աշխատանքների կատարման պետական գնման թիվ ՀՏԶՀ-ԴԲՄ-ԱՇՁԲ-2024/37 գնման պայմանագիրը։ Դպրոցի նոր շենքի կառուցման համար Այրում քաղաքի տեղական ինքնակառավարման մարմնի կողմից տրամադրվել է գործող դպրոցի մարզադահլիճի մասնաշենքի հողատարածքը, որը գտնվում է դպրոցի հարևանությամբ: Կնքված պայմանագրով նախատեսված շինարարական աշխատանքները նախատեսում են նշված մարզադահլիճի ապամոնտաժում և դպրոցի կառուցում, որը ներառում է և՛ նոր ուսումնական մասնաշենքի կառուցում, և՛ նոր մարզական մասնաշենքի կառուցում: Պայմանագրի կնքումից հետո հողահատկացման նախապատրաստական աշխատանքների և համայնքային քննարկումների արդյունքում պարզվել է, որ համայնքի կողմից հատկացված հողատարածքում գտնվող մարզադահլիճը գտնվում է բարեկարգ վիճակում, հիմնանորոգվել է 2019թ.-ին:
Վերը նշվածով պայմանավորված՝ նոր քննարկումների արդյունքում նպատակահարմար է գտնվել պայմանագրով նախատեսված կառուցման աշխատանքների մեջ ներառելու միայն ուսումնական մասնաշենքի կառուցումը, ինչի համար որոշվել է փոխարինել տեղակապման ենթակա տիպարային նախագիծը և կիրառել Ալավերդու եռահարկ դպրոցի նախագիծը, որի չափերը թույլ են տալիս նոր շենքը կառուցել՝ առանց հիմնանորոգված մարզադահլիճի մասնաշենքի քանդման։
[bookmark: _GoBack]Տեղակապվող նախագծի փոփոխությամբ պայմանավորված՝ փոփոխություններ կկատարվեն նաև ծավալաթերթ-նախահաշվում՝ համապատասխան համադրումների միջոցով, որոնք կարող են գերազանցել ՀՀ կառավարության 04.05.2017թ.-ի N 526-Ն որոշմամբ հաստատված գնումների կարգով թույլատրելի սահմանաքանակները: Այդ պատճառով Նախագծի 1-ին կետի 2-րդ ենթակետով նախատեսվում է թույլատրել ՀՏԶՀ-ին ծավալաթերթ-նախահաշվի վերահաշվարկի ժամանակ չկիրառել կարգով նախատեսված սահմանաքանակները:

Կարգավորման նպատակը և բնույթը. 
           Որոշման նախագծի ընդունմամբ կապահովվի կնքված պայմանագրերի համապատասխանեցումը ՀՀ կառավարության 2024 թվականի հունիսի 14-ի N 867-Ն որոշման 1-ին կետի 5-րդ ենթակետով ամրագրված դրույթին:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կլրամշակվեն Վայոց ձորի մարզի Արենիի միջնակարգ դպրոցի և ՀՀ Տավուշի մարզի Այրումի միջնակարգ դպրոցի նոր շենքերի կառուցման համար կնքված կապալային աշխատանքների պետական գնման պայմանագրերը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի 2024թ. բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-ր կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...»:
Նախագիծը բխում է նաև ՀՀ կառավարության 2024 թվականի հունիսի 14-ի N 867-Ն որոշման 1-ին կետի 5-րդ ենթակետից:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



